
1.0 PERUTUSAN PENGERUSI  
 

 

 

 

 

 

 

 

 

 

 

 

 

Kepada Pemegang Saham dan Pemegang Taruh Yang Dihargai, 

 

Bagi pihak Ahli Lembaga Pengarah (“ALP”), saya dengan ini mengemukakan 
Laporan Tahunan KOPTG Iktikad Syukur Sdn Bhd (“KISSB”) bagi tahun kewangan 
berakhir 31 Disember 2020 (“TK2020”). 

TK2020 mengukir sejarah dengan sambutan tahun keempat penubuhan KISSB. 
Pada tahun ini visi syarikat diberi nafas baharu iaitu ‘Menjadi Sebuah Syarikat Yang 
Berdaya Saing Dalam Sektor Hartanah dan Peruncitan’ dibentuk dengan sokongan 
pelan-pelan tindakan yang disuaikan dengan keperluan semasa. Untuk itu, 
keutamaan juga sentiasa dipastikan dalam usaha-usaha penciptaan nilai tambah 
yang boleh memanfaatkan semua pihak.  

Kajian Commercial Real Estate Investment Sentiment Survey (“CREISS”) mendapati 
perkembangan dalam sektor hartanah di Malaysia pada tahun 2020 adalah tidak 
memberangsangkan. KISSB juga tidak terkecuali dalam merekodkan kerugian bagi 
TK2020. Di antaranya, kerugian dari kekhilafan dalam percaturan pelaburan di 
samping kesan penularan pandemik yang melanda dunia yang juga merupakan 
salah satu faktor yang dinyatakan dalam kajian CREISS. Namun begitu, ini 
merupakan pengajaran dan tauladan sebagai sebuah syarikat yang masih muda 
seperti KISSB. Saya yakin KISSB akan terus diteraju melangkaui sempadan 
pembangunan baharu bagi tahun-tahun mendatang.  

Mengekalkan Kelestarian Operasi 

Pengisytiharan COVID-19 sebagai pandemik oleh Pertubuhan Kesihatan Sedunia 
(“WHO”) telah memberikan kesan besar yang melibatkan sekatan pergerakan, 
kuarantin, penutupan operasi dan pelbagai langkah berjaga-jaga yang dikenakan 
negara-negara seluruh dunia terhadap orang ramai. Semenjak awal tahun 2020, 
pandemik ini telah membawa kesan signifikan mengakibatkan keadaan ekonomi 
yang tidak menentu di dalam Negara dan secara langsung juga memberikan impak 
kepada KISSB. Penutupan pejabat KISSB secara fizikal bermula dari 18 Mac hingga 
3 Mei 2020 sejajar arahan Perintah Kawalan Pergerakan (“PKP”) telah menyumbang 
secara negatif terhadap kedudukan serta laporan kewangan KISSB bagi TK2020.  

Dalam krisis global mengharungi pandemik dan isu-isu ekonomi lain, KISSB tetap 
utuh mendepani setiap cabaran dengan  pembuatan keputusan perniagaan yang 
tepat. Di antaranya, dalam memperbaiki lembaran imbangan bagi TK2020, KISSB 
telah melupuskan aset bangunan kedai tiga tingkat di Taman Pelangi, Sentul kepada 
Koperasi Pegawai Pejabat Pengarah Tanah dan Galian Kuala Lumpur Berhad 
(“KOPTG”). Transaksi dengan nilai jualan RM2 juta ini telah membantu dalam 
meningkatkan baki tunai dan pada masa yang sama dapat mengurangkan tekanan 
perniagaan yang dialami. Pada 28 Oktober 2020, KISSB melibatkan diri dalam 
Pasaran Wang, Perjanjian Belian Semula (“REPO”) dengan pelaburan RM1 juta. 
Pelaburan ini telah merekodkan keuntungan sebanyak 1.1% setahun iaitu berjumlah 
RM421.92 bagi tempoh dua minggu tarikh matang pelaburan. Seterusnya, REPO 
kedua dilaburkan semula bermula 25 November 2020 dengan tempoh matang setiap 
dua minggu (diperbaharui) dan catatan keuntungan sehingga 23 Disember 2021 
berjumlah RM1,208.38 atau 0.12% dari jumlah pelaburan bagi tempoh empat 
minggu.  

Namun begitu, sehingga 31 Disember 2020 KISSB merekod 
kerugian terkumpul selepas cukai berjumlah RM874,700.00 
dimana 40.95% daripadanya merupakan kerugian tahun 
semasa sebanyak RM358,163.00, manakala bakinya 
merupakan kerugian terkumpul dari tahun sebelum sebanyak 
RM516,537.00.  

Walaupun kerugian direkodkan bagi tahun 2019 dan 2020 
secara berturut-turut, KISSB tidak pernah memohon sebarang 
pinjaman atau kemudahan kredit daripada institusi kewangan 
kerana kedudukan kewangan semasa dan pelaburan sedia 
ada mempunyai kecairan yang tinggi jika perlu digunakan.   

 

 

 

 

 

$516,537.0
0

$874,700.0
0

KEUNTUNGAN/KERUGIAN 
TERKUMPUL SELEPAS CUKAI 

BAGI TAHUN 2019-2020 

TK2019 TK2020

Penstrukturan Organisasi  

ALP bersependapat bahawa aspek pengurusan KISSB merupakan pemacu utama 
dalam merancakkan pertumbuhan syarikat. Pada TK2020 KISSB menyaksikan dua 
orang pengarah tamat kontrak perkhidmatan dan digantikan dengan pelantikan tiga 
pengarah baharu masing-masing seorang pada bulan Jun 2020 dan dua orang pada 
bulan November 2020. Walaupun begitu, bagi TK2020 elaun ALP menyusut 
sebanyak 27.88% iaitu RM56,250.00 berbanding RM78,000.00 bagi TK2019 
disebabkan komitmen dan persetujuan ALP untuk mengurangkan  elaun bulanan 
sebanyak 50% sepanjang tempoh PKP atau sehingga tempoh yang akan ditetapkan 
kemudian. 

Di samping itu, pengambilan tiga eksekutif juga adalah berasaskan keputusan 
pewujudan jawatan kritikal yang diperlukan untuk menguruskan hal ehwal 
pemasaran, kewangan dan pentadbiran. Walaupun penambahan ini mengakibatkan 
lambungan kos operasi, langkah ini perlu dalam menjamin kelancaran operasi KISSB 
yang dijangka semakin aktif pada suku keempat tahun 2021 dengan bermulanya 
aktiviti penjualan Lot Tanah Sepang (“Taman Iktikad”).  

 

Menetapkan Agenda Strategik TK2021-TK2022 

Pada tahun 2019 dan 2020, projek sulung KISSB iaitu pembangunan Taman Iktikad 
telah melalui kemelut dan kesukaran. ALP menyedari pengurusan risiko yang cekap 
wajib dilaksanakan bagi mengenal pasti langkah-langkah lanjutan yang perlu diambil 
secara proaktif bagi mengurangkan impak terhadap KISSB.  

Berdasarkan isu dan risiko semasa yang dihadapi, penjajaran semula aktiviti-aktiviti 
yang merangkumi semua aspek perniagaan KISSB disusun dalam sebuah kerangka 
strategik yang lebih komprehensif. Sehubungan dengan itu, Pelan Strategik KISSB 
2021-2022 telah dibangunkan pada penghunjung TK2020 dengan penetapan dua 
keutamaan strategik iaitu teras Perniagaan dan teras Pentadbiran.  

 

Teras Perniagaan 

Teras ini merupakan fokus utama yang menentukan hala tuju KISSB. Strategi yang 
ditetapkan bagi tempoh dua tahun termasuklah: (i) Penyempurnaan jualan lot tanah 
di Taman Iktikad; (ii) Permohonan sebutharga dan tender bagi kerja atau 
perkhidmatan melalui iklan-iklan tawaran di laman sesawang agensi-agensi Kerajaan 
Persekutuan, Kerajaan Negeri, Pihak Berkuasa Tempatan, Lembaga Pembangunan 
Industri Pembinaan Malaysia (“CIDB”), syarikat-syarikat berkaitan Kerajaan (“GLC”) 
dan tawaran lain yang berkaitan; (iii) Perkongsian strategik atau usaha sama dengan 
syarikat atau Insitusi Pengajian Tinggi bagi pelaksanaan projek, kontrak atau idea 
perniagaan; dan (iv) Penyediaan kursus dan latihan berdasarkan keperluan dan 
permintaan semasa pasaran.  

Teras Pentadbiran  

Teras ini menjadi tonggak yang mendukung semua program dan aktiviti KISSB. 
Pencapaian bagi teras ini diukur melalui petunjuk prestasi utama (“KPI”) daripada 
Bahagian Kewangan dan Bahagian Pentadbiran. Aktiviti-aktiviti rutin yang 
dilaksanakan terikat kepada pematuhan terhadap tempoh pelaksanaan bagi sesuatu 
aktiviti, kuantiti, jumlah atau output yang disasarkan dan kualiti maklumat yang 
didokumenkan. Secara dasarnya, prestasi bagi teras ini perlu berada pada tahap 
tinggi melebihi 85% pada sebilang masa bagi memastikan operasi KISSB berjalan 
dengan lancar dan sempurna.  

 

Kesimpulan  

Situasi penularan COVID-19 semasa pasti akan memberikan kesan berterusan 
kepada KISSB, secara langsung terhadap pelanggan, pemegang taruh dan agensi-
agensi yang berkaitan. Keadaan ini memerlukan KISSB untuk sentiasa berwaspada 
dan bersedia terhadap sebarang kemungkinan. Pemantauan tidak terhad terhadap 
operasi syarikat dan prestasi kewangan sahaja, tetapi menjangkaui keseluruhan 
spektrum bisnes yang lebih luas. Langkah-langkah wajar sentiasa dan akan terus 
diamalkan bagi mengurangkan sebarang impak negatif terhadap KISSB.  

Tidak dapat dinafikan, TK2020 merupakan tahun yang mencabar bagi semua, 
namun ALP yakin dengan penstrukturan semula organisasi dan penyusunan semula 
pelan-pelan tindakan strategik, KISSB boleh menghasilkan pertumbuhan positif bagi 
semua pihak berkepentingan dalam tahun-tahun akan datang.  

 

Terima kasih. 

 

  

 

 

 

 

 
 
 

ANUAR B SALLEH 
ALP1 

MOHAMAD AMIRUDDIN B ABDULLAH 
ALP2 

MUHAMAD YOHANIZ ATAN 
ALP3 

2.0 PENGENALAN 
 

KOPTG IKTIKAD SYUKUR SDN 

BHD (“KISSB”) merupakan 

sebuah anak syarikat milik penuh 

Koperasi Pegawai Pejabat 

Pengarah Tanah Dan Galian Kuala 

Lumpur Berhad (“KOPTG KL 

Berhad”). KISSB ditubuhkan 

dengan tujuan untuk menjalankan 

perniagaan yang berteraskan 

pelaburan dalam bidang hartanah 

dan peruncitan di Semenanjung 

Malaysia. 

 

Tumpuan utama perniagaan 

syarikat pada masa ini lebih 

kepada pembinaan atau 

penyertaan secara usaha sama 

dalam projek pembinaan rumah 

mampu milik di kawasan rizab 

Melayu di Lembah Klang dan 

kawasan sekitarnya. 

 

Syarikat optimis dalam tempoh 

enam tahun beroperasi, syarikat 

akan mampu menjana keuntungan 

yang dihasratkan pemegang taruh 

dan pada masa sama 

menyumbang dalam merancakkan 

industri perumahan dan peruncitan 

tempatan. Selain itu, penyusunan 

organisasi yang jelas dapat 

memastikan fokus terhadap 

p e m b a n g u n a n  p e r n i a g a a n  

(business development) dapat 

dilaksanakan dengan lebih giat. 

 

Sehubungan dengan itu, Pelan 

Perancangan Strategik jangka 

pendek bagi tempoh dua (2) tahun 

iaitu 2021-2022 dirangka bagi 

memastikan KISSB berada di 

landasan yang betul dalam 

mencapai sasaran yang 

direncanakan. Dua teras dan lapan  

strategi utama akan dipantau 

melalui pelaksanaan aktiviti-aktiviti 

yang akan dinilai setiap suku tahun 

sebagai petunjuk prestasi utama 

(“KPI”). Kajian semula terhadap 

Pelan Strategik ini juga akan 

dilaksanakan setiap enam bulan 

agar ia sentiasa relevan dan 

realistik.  

 

Tanggungjawab bagi pelaksanaan 

dan pelaporan KPI ini terletak 

kepada setiap pegawai dan 

kakitangan KISSB. Kejayaan dalam 

mencapai sasaran yang ditetapkan 

merupakan pencapaian kolektif dan 

melambangkan kerjasama erat di 

dalam syarikat.  
 

 

 



VISI 
M E N J A D I  S E B U A H  S Y A R I K A T  Y A N G

B E R D A Y A  S A I N G  D A L A M  S E K T O R
H A R T A N A H  D A N  P E R U N C I T A N

M E N I N G K A T K A N  K E R J A S A M A
D E N G A N  R A K A N  S T R A T E G I K  D A L A M

B I D A N G  H A R T A N A H  D A N
P E R U N C I T A N  

K E S E L E S A A N  D A L A M  K E M A M P U A N
( C O M F O R T  A N D  A F F O R D A B L E )  

 

MOTO

 

MISI 

3.0 MAKLUMAT SYARIKAT 

 

 

Nama Syarikat  : KOPTG IKTIKAD SYUKUR SDN BHD 

Alamat Perniagaan  : B-1-9, Level 3, Blok B 

     Menara Uncang Emas 

     85, Jalan Loke Yew 

     55200 Kuala Lumpur 

Nombor Telefon  : 03-9202 9682 

No. Pendaftaran SSM : 1183331-M 

Jenis Perniagaan  : Syarikat Sendirian Berhad 

Tarikh Pendaftaran  : 12 April 2016 

EKSEKUTIF
PENTADBIRAN 

 

ANUAR B. SALLEH

AHLI LEMBAGA
PENGARAH 1

AHLI LEMBAGA
PENGARAH 2

MOHAMAD

AMIRUDDIN B.

ABDULLAH 
AHLI LEMBAGA

PENGARAH 3

MUHAMAD

YOHANIZ B. ATAN

NUR IZATUL

SYIMAH BT.

MUHAMAD RIZAL 
EKSEKUTIF   
PEMASARAN 

NURNADIAH BT.

ABDUL TALIB 

             EKSEKUTIF              
 KEWANGAN 

NURUL SYAZWANI

DIEANA BT.

AFFENDI 

4.0 CARTA ORGANISASI 

5.0    HALA TUJU SYARIKAT  

Revolusi Industri Keempat 

(“IR4.0”) membuka peluang tanpa 

sempadan yang boleh digunakan 

untuk tujuan pembangunan 

pelbagai aspek sesebuah 

organisasi. Penggunaan teknologi 

terkini sentiasa dimanfaatkan oleh 

pemain-pemain dalam pelbagai 

industri bagi memastikan 

pencapaian yang mungkin sukar 

dijangkau jika dilaksanakan secara 

konvensional.  

 

Sejajar dengan visi dan misi 

KOPTG Iktikad Syukur Sdn Bhd 

(“KISSB”) dalam menjadi sebuah 

syarikat yang berdaya saing dalam 

sektor hartanah dan peruncitan, 

KISSB mengambil peluang ini 

dengan menceburi perniagaan 

peruncitan yang melibatkan 

penjualan produk-produk segar, 

sejuk beku dan produk-produk 

Industri Kecil Sederhana (“IKS”) di 

bawah jenama KISSBniaga. Fokus 

pemasaran dan jualan bagi 

produk-produk adalah dengan 

pendekatan secara atas talian 

melalui portal www.kissbniaga.com 

yang bersifat mesra pengguna 

(u s e r - f r i e n d l y ) .  P e m i l i h a n ,  

tempahan dan pembayaran produk 

dilaksanakan sepenuhnya secara 

atas talian sama ada melalui kad 

debit, kad kredit atau perbankan 

atas talian. Pembayaran tanpa 

tunai (cashless payment) ini juga 

secara tidak langsung membantu 

dalam mengurangkan risiko 

jangkitan COVID-19 dengan 

m e n g h a dk a n  pe r g e r a k a n  

masyarakat di tempat-tempat 

awam. Walau bagaimanapun, 

pe l ang gan- pe lang gan dan  

penduduk setempat masih boleh 

mendapatkan produk-produk ini 

dengan pembelian secara terus 

daripada premis KISSBniaga yang 

bertempat di Selayang, Selangor. 

 

Bagi perancangan masa hadapan, 

KISSB akan kekal meneruskan 

perniagaan yang berteraskan 

pelaburan dalam bidang hartanah 

(perumahan dan tanah) di 

S e m en a n j u n g  M a l a y s i a .  

Peruncitan merupakan bidang 

yang baharu diceburi oleh KISSB 

dan akan dikembangkan bagi 

memastikan potensi perniagaan ini 

dimaksimakan. Seterusnya, KISSB 

juga akan aktif meneroka peluang 

perniagaan yang boleh dan mampu 

di laksanakan melalu i  uni t  

pembangunan perniagaan. 

 

 

 

 

 



 

KOPTG IKTIKAD SYUKUR SDN BHD 

11 

 

6.0 LAPORAN AKTIVITI  
 

 

                                                               

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

LANTIKAN KAKITANGAN BAHARU 

Pelantikan Puan Nurnadiah binti Abdul Talib sebagai Eksekutif Kewangan 
pada 13 Mei 2020 

 

MEI 2020 

 

LANTIKAN AHLI LEMBAGA PENGARAH  

Pelantikan Encik Anuar bin Salleh berkuatkuasa 1 Jun 2020 

 

 

LANTIKAN KAKITANGAN BAHARU 

1. Pelantikan Cik Nur Izatul Syimah binti Muhamad Rizal sebagai 
Eksekutif Pemasaran pada 20 Julai 2020 
 

2. Pelantikan Cik Nurul Syazwani Dieana binti Affendi sebagai Eksekutif 
Pentadbiran pada 27 Julai 2020 

 

 

PENJUALAN LOT KEDAI TAMAN PELANGI 

Penjualan Lot Kedai Taman Pelangi kepada Koperasi Pegawai Pejabat 
Pengarah Tanah dan Galian Kuala Lumpur Berhad  

 

OGOS 2020 

JUN 2020 

JULAI 2020 

LAWATAN TAPAK DI TANAH LOT SEPANG 

 

SEPTEMBER 

Lawatan awal ke tapak Tanah Lot Sepang sebelum Land Clearing. 

Pelan Lot 959, Giching, Tanah Simpanan Melayu, Mukim Labu, Daerah Sepang, Selangor  

Kiosk jualan Tanah Lot Sepang pada Mesyuarat Agung Tahunan 
KOPTG kali ke-7 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

PENJUALAN TANAH LOT SEPANG KEPADA ANGGOTA KOPTG 

Pembukaan kiosk jualan Tanah Lot Sepang pada Mesyuarat Agung Tahunan 
kali ke-7, 19 September 2020 

SEPTEMBER 2020 

PENJUALAN LOT KEDAI TAMAN PELANGI KEPADA KOPTG KL BERHAD 

KOPTG Iktikad Syukur Sdn Bhd menerima bayaran penuh daripada Koperasi 
Pegawai Pejabat Pengarah Tanah Dan Galian Kuala Lumpur Berhad 

 

CAGARAN 

Pembayaran deposit RM1,000,000.00 (Ringgit Malaysia Satu Juta) sebagai 
jaminan pengurusan KOPTG Iktikad Syukur Sdn Bhd 

PELABURAN 

Pelaburan Money Market Account (“REPO”) di Maybank sebanyak 
RM1,000,000.00 (Ringgit Malaysia Satu Juta) 

 

OKTOBER 2020 

ALP dan Kakitangan KISSB Tahun 2020 

 

LANTIKAN AHLI LEMBAGA PENGARAH BAHARU 

1. Pelantikan Encik Mohamad Amiruddin bin Abdullah berkuatkuasa                   
1 November 2020 
 

2. Pelantikan Encik Muhamad Yohaniz bin Atan berkuatkuasa                      
16 November 2020 

 
AHLI LEMBAGA PENGARAH TAMAT TEMPOH KONTRAK PADA  

15 NOVEMBER 2020 
 

1.   Encik Mohd Azlan bin Mohd Radzi 

2.   Puan Hafizah binti Mohd Yusof 

 

NOVEMBER 2020 

1. Mesyuarat KOPTG Iktikad Syukur Sdn Bhd Bil.9/2020 dan Bengkel 
Pembangunan Pelan Strategik KISSB pada 18 – 19 Disember 2020 di 
New World Hotel, Petaling Jaya 

2. Pembentangan cadangan usahasama dari syarikat Lezfine Enterprise 
oleh Chef Ashar Daud 

DISEMBER 2020 

ALP dan Kakitangan KISSB selesai 
mengadakan mesyuarat KISSB 
Bil.9/2020 dan Bengkel Pelan Strategik 
KISSB  

 

Bengkel Pembangunan Pelan Strategik KISSB 2021-2022 



Laporan Kewangan Syarikat

BAHAGIAN B



























































































    Belanjawan 2022    

 

 

   

BAHAGIAN c



KOPTG IKTIKAD SYUKUR SDN BHD (KISSB) 
B-1-9, TINGKAT 3, BLOK B
MENARA UNCANG EMAS, 

85, JALAN LOKE YEW
55200 KUALA LUMPUR

03-9202 9682


